
À LOUIS BONNAUD 

 
 
Tout ço que brusis, tout ço que clarejo,  
E que Diéu faguè pèr èstre canta:  
Lou mèu qu'es tant dous, lou fèu qu'amarejo,  
I'agrado à ti vers de nous lou pinta. 
 
Lou rire galoi que toun cor eigrejo,  
Ta bouco lou trais pèr nous encanta....  
Car la vido es, pièi, sourno, tristo e frejo  
Quand la fresco joio escound sa clarta. 
 
Dóu rire galant lou biais pivelaire,  
Es just pèr acò qu'a sachu te plaire,  
E que n'as liga toun bouquet poulit... 
 
Es just pèr acò que, tout trefouli,  
Pèr nous regala, vuei, nous fas ligueto,  
Emé lou dardai de ti Belugueto  

 
Jan MONNÉ. 
 
 
 
 


